
Kirish. Qashshoqlik bugungi kunda dunyoning eng katta muammolaridan biri
hisoblanadi. Hozirda taxminan 700 million odam, ya’'ni dunyo aholisining 8,5 foizi, kuniga 2,15
dollardan kam daromad bilan yashaydi, bu esa o‘ziga xos gashshoqlik darajasi mavjud
ekanligini anglatadi. Global igtisodiy taraqqiyot COVID-19 pandemiyasi sababli to‘xtab qoldi va
muvaffaqgiyatsizliklar kuchaydi. Kam daromadli mamlakatlarda qashshoqlik darajasi
pandemiya oldidan yuqori ko‘rsatkichlarga chiqdi [22]. Musulmon jamiyati bu masalada bir
gancha tashabbus va harakatlar ko‘rsatmoqda. Jahon Banki tomonidan har bir shaxsga kunlik
ehtiyojlarni gondirish uchun zarur bo‘lgan minimal daromad 2,15 AQSH dollari deb belgilangan
[22]. Qashshoqlikka qarshi kurashish nafaqat iqtisodiy, balki ijtimoiy va ma’naviy nugqtai
nazardan ham muhim bir vazifadir. O‘zbekiston uchun qashshoqlik nafagat iqtisodiy
ko‘rsatkich emas, balki ko‘plab insonlarning imkoniyatlari va hayot sifatiga ta’sir etuvchi
ijtimoiy muammo hisoblanadi. Hozirgi kunda islom va zamonaviy ta’limotlarda ijtimoiy adolat
va daromadlarni qayta tagsimlashning muhim vositasi sifatida xayriya faoliyatlariga katta
ahamiyat berilmoqda. Majburiy va ixtiyoriy to‘lovlar, shuningdek, ixtiyoriy xayriya ishlari

O‘zbekistonda iqtisodiy qiyinchiliklarni bartaraf etishning imkoniyatlarini taqdim
etmoqda[19].

O‘zbekistonda qashshoqlikni bartaraf etishning ijodiy va amaliy usullari uning muhim
ahamiyatini ko‘rsatadi. Milliy harakatlar va xalqaro yordam, jumladan, xalqaro tashkilotlarning
imtiyozli ko‘maklari mavjud bo‘lishiga qaramay, qashshoqlikni samarali ravishda kamaytirish
bir nechta muammolar tomonidan to‘siqqa uchramoqda. Ushbu tadqiqotga ko‘ra, xayriya va
majburiy to‘lovlar bo‘yicha tashabbuslar, mavjud moliyaviy resurslarning tengroq
tagsimlanishiga yo‘naltirilgan bo‘lib, iqtisodiy va ijtimoiy muammolarni hal qilish uchun
ma’'naviy majburiyat va jamoat yordamidan foydalanish orqali mustahkam poydevor yaratish
imkonini beradi. Tadqiqotda islomiy mikromoliya tashkilotlari va notijorat tashkilotlarining
ahamiyati o‘rganilgan va O‘zbekistondagi qashshoqlikni hal gilishda bu tashkilotlarning ijrosi
dalillar yordamida ko‘rib chiqilgan. Ixtiyoriy va majburiy to‘lovlar, shuningdek, islomiy
mikromoliya tashkilotlari orqali qashshoqlikni bartaraf etishning muhim strategiyasi sifatida
ajratilgan va ularning xizmatlarini ehtiyojmand shaxslarga yo‘naltirish zarurati ta’kidlangan.
Mikromoliya tashkilotlari, odatda, ikki turga bo‘linadi: an’anaviy va islomiy mikromoliyalash
tizimlari. Islomiy mikromoliya tizimlari, kam daromadli aholiga va kichik biznes egalari uchun
moliyaviy inklyuziyani ta’'minlashga imkon yaratadi [4]. Bu tizim, an’anaviy yondashuvdan
farqli ravishda, nafagat yangi ta’'minot va tizimni yaratadi, balki moliyaviy resurslarni samarali
tagsimlashni, tengsizlikni kamaytirishni va qashshoqlar uchun yangi imkoniyatlar yaratishni
ta'minlaydi [8]. Mavzu bilan bog‘liq adabiyotlar tahlilida bu masala kengroq yoritilgan.

Mavzuga oid adabiyotlar tahlili.

2.1 Mikromoliya haqgida tasavvur

Mikromoliyalash tizimi kam daromadli aholiga va kichik biznes egalari uchun banklar
taqdim etadigan moliyaviy xizmatlardan foydalana olmasliklaridan kelib chiqib, ularni bu
bo‘shligni to‘ldirish imkoniyatlari bilan ta’'minlashni maqgsad qiladi. Jimoh (2024) ga ko‘ra
mikromoliya tizimi, ayniqsa kam daromadli aholini moliyaviy tizimga kiritish va moliyaviy
inklyuziyani rivojlantirish uchun joriy qilingan. Biroq, dunyoning ko‘plab davlatlarida
mikromoliyalash tizimining ijtimoiy va iqtisodiy maqgsadlari to‘liq amalga oshirilmagan, chunki
ba’zi musulmon mamlakatlarida aholi diniy e’tiqodlariga asoslanib, mavjud mikromoliyaviy
xizmatlardan foydalanishni afzal ko‘rmaydi[14]. Shaikh (2017) fikriga ko'ra, foiz asosiga
qurilgan mikromoliyadan ko‘ra, foyda ulashishga asoslangan islomiy mikromoliyalash tizimi
qashshoqlikni yanada samarali kamaytirishi mumkin. Mikromoliya tizimi kambag‘al va past
daromadli shaxslarga, shuningdek, ularning mikroiqtisodiy faoliyatlarini qo‘llab-quvvatlash
uchun mo‘ljallangan xizmatlarni tagdim etadi, masalan, omonatlar, kreditlar, to‘lovlar, pul
o‘tkazmalari va sug‘urta [6]. Hindiston Markaziy banki (2000) mikromoliyaning ta'rifini
qishloq, yarim shahar va shahar hududlarida kambag‘al va kichik tadbirkorlarga moliyaviy
xizmatlar orqali yashash sharoitlarini yaxshilashga qaratilgan tizim sifatida ko‘rsatadi.
Kurmanalieva va boshqalar (2003) mikromoliyalashni iqtisodiy jihatdan kam ta’'minlangan
shaxslarni mikrokreditlar va boshqa kichik moliyaviy xizmatlar bilan ta’'minlashga qaratilgan
tizim deb ta’kidlaydilar. Mikromoliya, zamonaviy adabiyotlarda, moliyaviy inklyuziyani
rivojlantirishning asosiy vositasi sifatida qaraladi. Adnan va Kumar (2021) mikromoliyaning
“an’anaviy bank tizimidan chetlashtirilganlarga bank xizmatlarini taqdim etish imkoniyatini
yaratishini” ta’kidlaydilar. Mikromoliya tizimi moliyaviy jihatdan zaif bo‘lganlarni qo‘llab-
quvvatlashda muhim vosita hisoblanadi [1]. Mikromoliyaning ahamiyatini tahlil gilgan Rohman

va boshqalar (2021) uni kambag‘allikni hal qilishning samarali vositasi sifatida ko‘radilar,
chunki mikrokreditlar yordamida mikro va kichik bizneslarni qo‘llab-quvvatlash imkonini
beradi. Biroq, mikromoliya institutlari ko‘pincha kutilgan natijalarga erishishda
qiyinchiliklarga duch kelgan va bu esa ularning moliyaviy amaliyotlarini isloh qilish
zaruriyatini yuzaga keltirgan. Ularning asosiy daromad manbalari, odatda, foizlar bilan bog'liq
bo‘lib, bu boradagi nosog'lom kapitalistik garashlar tobora ko‘rsatilmoqda. 1976 yil Nobel
mukofoti laureati Muhammad Yunus mikromoliyaning asliy maqsadini kambag'allikka gqarshi
kurash deb belgilagan. Keyinchalik, Yunus tomonidan ishlab chigilgan mikromoliya modeli
foyda olishga qaratilgan mexanizm sifatida turli magsadlar uchun ishlatilgan. Shuning uchun,
musulmonlar orasida moliyaviy inklyuziyani rivojlantirish va kambag‘allikni yengillashtirish
magqsadida islomiy mikromoliyaviy tizimlar joriy etilgan [18].

2.2 Islomiy mikromoliya

I[slomiy mikromoliya, kam daromadli aholi, mikro va kichik bizneslar uchun, moliyaviy
resurslarga cheklangan kirish imkoniyatlari tufayli, shariat asosida moliyaviy yordam taqdim
etishni maqgsad qiladi [2][9]. Rohman va boshqalar (2021) islomiy mikromoliyani, shariat
tamoyillariga amal qiladigan, foiz olishni taqiqlovchi va adolatsizlik, gimor kabi salbiy
faoliyatlarni bartaraf etishga garatilgan tizim sifatida ta’riflaydilar. Islomiy moliya sohasining
bir gismi sifatida, islomiy mikromoliya shariatga asoslanib, foizli operatsiyalarni taqiqlaydi
[11]. Shuning uchun, islomiy mikromoliya dasturlarini amalga oshirishda foizni taqgiqlash,
risklarni bo‘lishish, noaniglikdan qochish va jamiyatning farovonligini ta’'minlash kabi shariat
tamoyillari muhim o‘rin tutadi. Islomiy mikromoliya kambag‘allikni yengillashtirish va
moliyaviy vositachilikni rivojlantirishga yordam beradi [13]. Elkomi va Kroson (2013) islomiy
mikromoliya mahsulotlarini, xususan hamkorlik shartnomalari orqali, musulmon va musulmon
bo‘lmagan aholi uchun samarali moliyaviy resurslarni jalb qilish vositasi sifatida ko‘radilar
[10]. Bu, islomiy mikromoliyaning musulmonlar orasida qarzdorlikni kamaytirish va
musulmon bo‘lmaganlar bilan yaxshi muvofiglikni ta’'minlashga yordam beradi. Shuningdek,
islomiy mikromoliya moliyaviy inklyuziya orqali kambag‘allikni kamaytirish imkoniyatiga ega
[4].

2.3 Islomiy mikromoliya tuzilmalari

Global Islomiy Moliyaviy Hisobot (2012) islomiy mikromoliya mahsulotlarini uch asosiy
turga ajratadi: mikrokredit, mikro-faoliyatlar va xayriya. Mikrokreditda biznes aktivlari ijaraga
asoslangan bo‘lib, yangi biznes imkoniyatlari yuzaga kelganida yetishmovchiliklarni bartaraf
etish uchun ishlatiladi. Mikro-faoliyatlar daromad va zararni kelishilgan nisbatda bo‘lishish
imkoniyatini yaratadi. Islomiy mikromoliyaning xayriya turi esa, barqarorlikni ta’'minlash
magsadida institutlar tomonidan qo‘shimcha yordam sifatida taqdim etiladi. Usman va Tasmin
mikrokredit mahsulotlarini qarz al-hasan, murobaha, ijara va salam; mikro-faoliyatlarni
muzoraba va mushoraka; xayriya turlarini esa zakat, sadaga va vaqf deb belgilaydilar [20].
Mikrokredit, mikro-faoliyat va xayriya xizmatlaridan tashqari, islomiy mikromoliya moliyaviy
bo‘lmagan xizmatlarni ham taqdim etadi, masalan, islomiy ta’lim.

2.4 Mikrokredit mahsulotlari

Qarz al-hasan - foizsiz kredit bo‘lib, odatda mijozlarga favqulodda holatlar yoki likvidlik
muammolari yuzaga kelganda beriladi va bu kreditlar institutlar bilan mijozlar o‘rtasidagi
jjobiy munosabatlarni rivojlantiradi [16]. Murobaha shartnomasida, institut (masalan,
mikromoliya banki) mahsulot yoki aktivni sotib olib, uni mijozga qo‘shilgan xarajat va foyda

bilan sotadi [12]. [jara shartnomasida esa, mulkdor yoki moliyaviy tashkilot va foydalanuvchi
o‘rtasida aktivdan foydalanish huquqi bir muddatga o‘tkaziladi va ijara to‘lovlari amalga
oshiriladi. Salam - bu islomiy moliyaviy shartnoma bo‘lib, shu kecha kunduzda asosan kichik
bizneslarda mazkur xizmatdan foydalanish qulaydir. Shartnoma, ma’lum bir tovarni kelajakda
yetkazib berish sharti bilan sotish bo‘yicha kelishuvni 0z ichiga oladi, bunda tovar miqdori va
narxi oldindan kelishiladi va to‘lovlar kelishilgan vaqtda amalga oshiriladi.

2.5 Mikrofaoliyat mahsulotlari

Jimoh, Attah va Abdul muzorabani islomiy moliyaviy shartnoma sifatida ta’riflaydilar,
bunda kapital tadbirkorga beriladi va u mablag‘ni foyda olish uchun investitsiya qiladi, keyin
esa foyda moliyalovchi va tadbirkor o‘rtasida tagsimlanadi [13]. Mikromoliya institutlari kichik
biznes egalari uchun biznesni rivojlantirishda yordam berishi, shu bilan birga foyda olish
imkoniyatini yaratishi kerak [12]. Mushoraka esa, foyda bo‘lishish asosida ishlovchi boshqga bir
mikro-faoliyat mahsuloti bo‘lib, bunda ikkala tomon ham biznesda ishtirok etadi va barcha
to‘lovlar o‘zaro kelishilgan ulushga ko‘ra bo‘linadi [5].

Masalaning qo‘yilishi va tadqiqot usuli. Mazkur maqola mavjud islomiy mikromoliya
tashkilotlari faoliyatlari doirasida olib borilgan ilmiy va empirik ishlarning umum ko‘nikmalari
natijalari, ularga oid turkum va ilmiy maqolalar, ilmiy izlanishlar va tadqiqot ishlariga tayanadi.
Shuningdek mazkur maqolada qiyosiy va ilmiy yondashuvlarning ham o‘ziga xos metodik
uslublaridan olingan namunalarni ko ‘rish mumkin.

Odatda mikromoliya tashkilotlari iqtisodiy resurslari yetarli bo‘lmagan shaxslar uchun
mo‘ljallangan bo‘lib, ularning kunlik, haftalik va hattoki oylik sarf-xarajatlarini qisman
ganoatlantirish magsadida tartibga solingan tizim hisoblanadi. Xalqaro moliya mutaxassislari
ta’kidlaganlaridek, mikromoliya institutlarida ko‘plab xizmatlar mavjud bo‘lib, ular orasida
muddatli garz, sug‘urta, moliyaviy savodxonlik kabilarni ko‘rish mumkin. Adabiyotlar orqgali
islomiy mikromoliya vositalarini ikki asosiy toifaga ajratish imkoniyati paydo bo‘ldi: a)
Xayriyaga asoslangan vositalar: Zakot, Vaqf, Sadaga; b) Moliyaga asoslangan vositalar:
Mikrokredit bo‘yicha: Qarz al-hasan, Salam, Murobaha, Lizing va Mikromoliya bo‘yicha:
Mushoraka, Muzorabalardir.

3.1 Nazariy model ishlab chiqish zarurati

Tadqiqot davomida islomiy mikromoliya tizimi vositalarining O‘zbekistonda
qo‘llanilishi uchun maxsus nazariy model ishlab chiqildi. Ushbu model xayriya va moliyaga
asoslangan vositalarning o‘zaro aloqasi va ta’sir darajasidagi ahamiyatiga asoslanadi. Modelda
xayriya asosidagi vositalarning kambagallikni bartaraf etishdagi ijtimoiy ko‘magi va moliya
asosidagi vositalarning tadbirkorlik va moliyaviy barqarorlikni ta’minlashdagi ahamiyati
tavsiflanadi. Keltirilgan tahlillar asosida, quyida O‘zbekiston Respublikasida kambag‘allikni
bartaraf etish yo‘lida ishlab chiqilgan islomiy mikromodelni ko‘rish mumkin. Mazkur model
ikki asosiy gismdan iborat bo‘lib, ham ma’naviy, ham moliyaviy instrumentlarni o‘z ichiga oladi.

1a) model: “O‘zbekiston Respublikasida kambag‘allikni bartaraf etishda tavsiya
etiladigan Islomiy mikromoliya instrumentlari modeli. Xayriya asosida:”

Shaxsiy tadqiqot natijalari namunasi.

Islomiy Mikromoliya
Instrumentlari Modeli
Gy (>

Mazkur diagramma “Islomiy mikromoliya instrumentlari modeli” ning xayriya

asosidagi qismini ifodalaydi. U quyidagi tushunchalarni o0z ichiga oladi:

Zakot: Moli nisobga yetgan mol mulk egalaridan 8 toifa insonlarga majburiy sadaqga
sifatida ajratiladigan mablag'.

Vagqf: Jamiyat manfaatiga xizmat giladigan, barqaror daromad keltiruvchi taqdim etilgan
mol-mulk.

Sadagqa: Ko'ngilli ravishda beriladigan xayriya yoki yordam mablag‘lari. Ushbu vositalar
asosan yordamga mubhtoj kishilarga moliyaviy yordam berishda xizmat qiladi.

Ko‘zdan kechirilgan ko‘plab xalqaro magqolalar, ijtimoiy va iqtisodiy muammolarni
bartaraf etishda xayriya faoliyatining ahamiyatini yuqori ekanini bayon qiladi. Modelda xayriya
asosidagi vositalarning kambag‘allikni bartaraf etishdagi ijtimoiy ko‘magi asosan ularni qabul
qiluvchining iste’'mol va iste’foda maqsadlarida unumli foydalanishini ko‘zlaydi. Shuningdek,
kelgusida, asliy ehtiyojni qondirish uchun kundalik turmushida yaraydigan mezonni o0zi va
oilasi uchun yuzaga keltirib olishini ifodalaydi. Quyidagi modelda esa, ishlab chiqgilgan islomiy
mikromodelning ikkinchi bo‘g‘inini ko‘ramiz:

1b) model: “O‘zbekiston Respublikasida kambag‘allikni bartaraf etishda tavsiya
etiladigan Islomiy mikromoliya instrumentlari modeli. Moliya asosida:”

Islomiy Mikromoliya
Instrumentlari Modeli

Moliyaga Asoslangan

Mikrokredit

Shaxsiy tadqiqot natijalari namunasi.

Mazkur diagramma “Islomiy mikromoliya instrumentlari modeli” ning moliya asosidagi
gismini ifodalaydi. U quyidagi tushunchalarni 0z ichiga oladi:
a) Mikrokredit: Qarz berish shakli bo‘lib, quyidagi ko‘rinishlarga ega:
Qarz al Hasan: Foyda olinmaydigan garz.
Salam: Oldindan to‘lov qilingan shartnoma.
Murobaha: Molni sotib olish va foyda bilan qayta sotish.
Lizing: Shartnoma asosidagi sotib olish sharti bilan uzoq muddatli ijara.

b) Mikromoliya: Sarmoya va sheriklik shakllari:

Mushoraka: Hamkorlik asosida daromad va zararni bo‘lishish.

Muzoraba: Bir taraf moliyaviy mablag’ beradi, ikkinchi taraf esa ishni boshqaradi.
I[fodalangan islomiy mikromoliya modeli orqali iqtisodiy rivojlanish qo‘llab-quvvatlanadi.

3.2  Ikkilamchi ma’lumotlarni tahlil qilish ahamiyati

Turli tadqiqotlardan olingan natijalar, shu jumladan, boshqa davlatlardagi islomiy
mikromoliya tajribalari o‘rganildi. Ushbu ma’lumotlardan foydalanib, islomiy mikromoliya
vositalarining samaradorligi va ularning O‘zbekiston sharoitida qo‘llash imkoniyatlari nazariy
asoslarga tayangan holda baholandi. Xorijiy davlatlardagi xayriya va moliyaga asoslangan
vositalarning iqtisodiy tengsizlik va moliyaviy inklyuziyaga ta’sirini qiyosiy tahlil qilish orqali
ilmiy ishlar umumiy ko‘lamga mos ravishda olib borildi [7].

3.3 Sifatli tahlil usuli

Tadgiqotda adabiyotlardan olingan ma’lumotlar asosida sifatli va tavsifiy tahlil usuli
go‘llanildi. Ushbu tahlil bir nechta vositalar orqali islomiy moliyaviy tamoyillar - foizsiz
moliyalashtirish, xatarlarni bo‘lishish va ijtimoiy adolat - mikromoliyadagi o‘ziga xos
xususiyatlarni jamlanma shaklida yoritib berdi.

3.4 Modelni kontekstualizatsiya qilish

Taklif etilgan model O‘zbekistondagi kambag‘allikni qisqartirish yo‘lida xizmat giladigan
amaliy strategiyalarni shakllantirish uchun mazkur maqolada nazariy asos sifatida qo‘llanildi.
Modelni iqtisodiy va ijtimoiy sharoitlarga moslashtirib rivojlantirish orqali O‘zbekistonda
islomiy mikromoliya tizimini joriy etishning istigbollari nazariy tahlil qilindi. Modelning
O‘zbekiston sharoitiga moslashtirilishi va uning amalga oshirilishidagi umid birla kutiladigan
natijalar tahlil qilindi.

Tadqiqot natijalari va ularning muhokamasi. Mazkur tadqiqotda O‘zbekistonda
kambag'allikni kamaytirishda islomiy mikromoliya tizimining imkoniyatlari tahlil qilindi.
Tadqiqot natijalariga ko‘ra, islomiy mikromoliya vositalari ikki asosiy yo‘nalishda - xayriyaga
asoslangan va moliyaga asoslangan yondashuvlar orqali ijtimoiy va iqtisodiy tengsizlikni
kamaytirish, shuningdek moliyaviy inklyuziyani kuchaytirish imkoniyatini beradi.

4.1 Xayriyaga asoslangan vositalarning ahamiyati

Zakot, Sadaqa va Vaqf kam ta’'minotga ega shaxslarning asosiy ehtiyojlarini qondirishda
ijtimoiy yordam manbai sifatida muhim ahamiyatga ega. Ushbu vositalar orqali aholining eng
himoyasiz qatlamlariga tezkor yordam Kko‘rsatish va ularni iqtisodiy faoliyatga jalb etish
imkoniyatlari mavjud.

Xayriyaga asoslangan vositalar, moliyaviy resurslarni yaratish bilan birga, kambag‘al
gatlamni igtisodiy jihatdan barqarorlashtirish uchun birinchi muhim qadam sifatida garalishi
darkor.

4.2 Moliyaga asoslangan vositalarning ahamiyati

Murobaha, Mushoraka, Muzoraba va boshqa moliyaviy vositalar kichik va o‘rta
tadbirkorlikni rivojlantirish, bandlikni oshirish va moliyaviy barqarorlikka erishishda muhim
rol o‘ynaydi.

Xususan, garz al-hasan (foizsiz qarz) vositasi moliyaviy yuklarni kamaytirib, daromadi
past bo‘lgan aholi uchun qulay va barqaror moliyalashtirish imkoniyatlarini taqdim etadi.

4.3 Xayriya va moliyaga asoslangan yondashuvlar o ‘rtasidagi muvozanat

Xayriya vositalari gisqga muddatli ijtimoiy yordam sifatida samarali bo‘lsa, moliyaviy
vositalar uzoq muddatli igtisodiy rivojlanish uchun muhim hisoblanadi.

Ushbu ikki yondashuvning uygunligi O‘zbekistonda kambag‘allikni tizimli ravishda
bartaraf etishga sezilarli ko‘mak berishi umid gqilinadi. Misol uchun, xayriya asosidagi
resurslardan moliyaviy vositalarni moliyalashtirish yo‘lida boshlang‘ich kapital sifatida
ishlatilishi mumkin.

4.4 Islomiy mikromoliya tizimini Ozbekistonda joriy etishning imkoniyatlari va cheklovlari

I[slomiy mikromoliya vositalari O‘zbekistonda aholi ko‘pchiligining diniy qadriyatlariga
mos kelishi sababli, ushbu tizimni rivojlantirish uchun mustahkam ijtimoiy asos mavjudligi
bilan alohida ahamiyatga ega. Biroq, bugungi davlatchilikda islomiy moliyalashtirish
tamoyillariga mos keladigan tartibga solish va huquqiy mexanizmlarning yetarlicha mavjud
emasligi ushbu tizimning samarali ishlashiga to‘siq bo‘lishi mumkin. Shu sababli, huquqiy va
institutsional islohotlar zarur bo‘ladi.

4.5 Boshqa davlatlar tajribasi asosida olingan munosabat

Malayziya, Indoneziya, va Bangladesh kabi davlatlarda islomiy mikromoliya
vositalarining muvaffaqiyatli qo‘llanilishi O‘zbekistonda ushbu modelning amalga oshirilishi
uchun gimmatli ijobiy namuna bo‘lishi mumkin.

166



SCIENCEPROBLEMS.UZ-1jtimoiy-gumanitar fanlarning dolzarb muammolari Ne1(5)-2025

Ushbu davlatlarning tajribasi oz navbatida, O‘zbekistonda islomiy mikromoliya
vositalarining ijtimoiy va iqtisodiy ta’sirini oshirish uchun samarali strategiyalarni ishlab
chigish imkonini beradi.

Xulosa. Mazkur tadqiqotda O‘zbekistonda kambag‘allikni bartaraf etishda islomiy
mikromoliya tizimining ahamiyatini tahlil qilishga qaratildi. Tadqiqotda xulosa qilinishicha,
islomiy mikromoliya vositalari, ayniqsa, xayriyaga asoslangan (Zakot, Vaqf, Sadaga) va
moliyaga asoslangan (Murobaha, Mushoraka, Qarz al-hasan) yondashuvlar kambag'allikni
kamaytirish va ijtimoiy adolatni ta’'minlashda muhim rol o‘ynashi mumkinligi bir necha bor
e’tirof etildi.

Xayriyaga asoslangan vositalar kambag‘al aholini qo‘llab-quvvatlash uchun zarur
bo‘lgan boshlang‘ich yordamni ta’'minlaydi. Bu esa fuqarolarda iqtisodiy faoliyatga qo‘shilish
uchun sharoit yaratadi. Moliyaga asoslangan vositalar esa barqaror iqtisodiy rivojlanish va
moliyaviy mustaqillikka erishish uchun uzoq muddatli resurslarni zarurat ehtiyojidagi qatlam
sari taqdim etadi. Ushbu vositalarning uygun qo‘llanilishi islomiy moliya tizimining
O‘zbekiston sharoitida muvaffaqiyatli tatbiq etilishi mumkinligini ko‘rsatadi.

Biroq, ushbu tizimni to‘liq amalga oshirish uchun O‘bekistonda huquqiy va
institutsional islohotlar o‘tkazilishi zarur. Shu bilan birga, boshqa davlatlar, xususan, Malayziya
va Bangladesh tajribalarini o‘rganish orqali islomiy mikromoliyaning samaradorligini
oshirishga xizmat giladigan strategiyalar ishlab chiqilishi lozim.

Mazkur tadqiqot islomiy mikromoliya vositalarini O‘zbekiston iqtisodiyoti va jamiyatida
kambag‘allikni kamaytirishning muhim mexanizmi sifatida joriy etish imkoniyatini ta’kidlaydi.
Keyingi tadgiqotlarda ushbu tizimning aniq iqtisodiy va ijtimoiy ta’sirini baholash uchun
batafsil empirik tahlil o‘tkazish zarurati mavjudligi ham ko‘rinadi.

